
  
  

सड़क दुर्घटनाएँ मौतों की एक बड़ी वज़ह

चर्चा में क्यों?
विश्व स्वास्थ्य संगठन (World Health Organisation-WHO) ने वैश्विक सड़क सुरक्षा सप्ताह के दौरान एक रिपोर्ट प्रस्तुत की जिसमें कहा गया है कि
वैश्विक स्तर पर सड़क दुर्घटनाओं में प्रतिवर्ष 1.35 मिलियन से अधिक मौतें होती हैं एवं 50 मिलियन से अधिक लोगों को गंभीर शारीरिक चोटें आती हैं। इस
रिपोर्ट की मानें तो ज़्यादातर 5 से 29 वर्ष की आयु के लोग ही सड़क दुर्घटनाओं के शिकार होते हैं।

भारत के परिदृश्य में
वर्ष 2015 में भारत ब्रासीलिया सड़क सुरक्षा घोषणा का हस्ताक्षरकर्त्ता बन गया, जिसके अंतर्गत वर्ष 2020 तक सड़क दुर्घटना में होने वाली
मौतों की संख्या को आधा करने का लक्ष्य निर्धारित किया गया है।
भारत सरकार की तरफ से ज़ारी आँकड़ों के अनुसार, भारत में सड़क दुर्घटनाओं में प्रतिवर्ष करीब 1,50,000 लोगों की मौत होती है, जबकि विश्व
स्वास्थ्य संगठन की सड़क दुर्घटना से संबंधित ग्लोबल स्टेटस रिपोर्ट में यह आँकड़ा लगभग 2,99,000 बताया गया है।

सड़क दुर्घटनाओं के प्रमुख कारण 
विशेषज्ञों के अनुसार, भारत में बढ़ती सड़क दुर्घटनाओं के प्रमुख कारणों में शहरीकरण की तीव्र दर, सुरक्षा के पर्याप्त उपायों का अभाव, नियमों को
लागू करने में विलंब, नशीली दवाओं एवं शराब का सेवन कर वाहन चलाना, तेज़ गति से वाहन चलाते समय हेल्मेट और सीट-बेल्ट न पहनना आदि हैं।

विश्व स्वास्थ्य संगठन (World Health Organisation-WHO)
विश्व स्वास्थ्य संगठन (WHO) संयुक्त राष्ट्र संघ की एक विशेष एजेंसी है, जिसका उद्देश्य अंतर्राष्ट्रीय सार्वजनिक स्वास्थ्य (Public
Health) को बढ़ावा देना है।
विश्व स्वास्थ्य संगठन की स्थापना 7 अप्रैल, 1948 को हुई थी। इसी दिन को विश्व स्वास्थ्य दिवस के रूप में मनाया जाता है।
इसका मुख्यालय जिनेवा (स्विट्ज़रलैंड) में स्थित है। 194 राज्य इसके सदस्य हैं एवं 150 देशों में इसके कार्यालय भी सुचारु रूप से कार्यरत हैं।
इसके 6 क्षेत्रीय कार्यालय हैं जिनमें से एक नई दिल्ली (भारत) में है।
विश्व स्वास्थ्य संगठन का मुख्य कार्य वैश्विक स्तर पर स्वास्थ्य के प्रति लोगों को जागरूक करना है और यह एक स्वस्थ विश्व की कामना करता
है।

ब्रासीलिया सड़क-सुरक्षा घोषणा (Brasilia Declaration Road-Safety)
ब्राज़ील सरकार ने राजधानी ब्रासीलिया में 18-19 नवंबर, 2015 को दूसरा वैश्विक उच्च स्तरीय सड़क-सुरक्षा सम्मेलन आयोजित किया था और
इसका सह-प्रायोजक विश्व स्वास्थ्य संगठन था।
इस सम्मेलन में 2200 प्रतिनिधियों ने भाग लिया। सम्मेलन के अंत में ब्रासीलिया सड़क-सुरक्षा घोषणा को अपनाते हुए सभी ने अपने देशों में एक
दशक में सड़क दुर्घटनाओं में मृतकों की संख्या को आधा करने का संकल्प लिया।

